
Татарстан Республикасының инвестицион 

климаты торышын яхшырту чараларын 

гамәлгә ашыру турында  

 

 

Татарстан Республикасының инвестицион климаты торышын яхшырту 

максатларында Татарстан Республикасы Министрлар Кабинеты КАРАР БИРӘ: 

 

1. Татарстан Республикасы Икътисад министрлыгы, Татарстан Республикасы 

Сәнәгать һәм сәүдә министрлыгы, Татарстан Республикасы Төзелеш, архитектура 

һәм торак-коммуналь хуҗалык министрлыгының дәүләт һәм муниципаль хезмәтләр 

күрсәтү срокларын оптимальләштерү максатларында  «Дәүләт һәм муниципаль 

хезмәтләр» гамәли платформасын (алга таба – гамәли платформа) «Бердәм 

килештерүләр кабинеты» (алга таба - Бердәм килештерүләр кабинеты) функционалын 

эшләү өлешендә  модернизацияләү кирәклеге турында тәкъдимен кабул итәргә. 

2. Татарстан Республикасы Сәнәгать һәм сәүдә министрлыгына, Татарстан 

Республикасы Төзелеш, архитектура һәм торак-коммуналь хуҗалыгы 

министрлыгына 2023 елның 15 сентябренә кадәр Татарстан Республикасы Дәүләт 

идарәсен  цифрлы нигездә үстерү, мәгълүмат технологияләре  һәм элемтә 

министрлыгына ресурслар белән тәэмин итүче һәм челтәр оешмалары исемлеген, 

шулай ук Бердәм килештерүләр кабинетында эшләү өчен гамәли платформага 

тоташтырырга кирәк булган инженерлык инфраструктурасы объектлары 

милекчеләре булган оешмалар исемлеген җибәрергә. 

3. Татарстан Республикасы Дәүләт идарәсен  цифрлы нигездә үстерү, 

мәгълүмат технологияләре  һәм элемтә министрлыгы 2023 елның 1 декабренә кадәр 

ресурслар белән тәэмин итүче һәм челтәрле оешмалар, шулай ук инженерлык 

инфраструктурасы объектлары милекчеләре булган оешмалар өчен гамәли 

платформада шәхси кабинетлар булдырырга. 
4. Татарстан Республикасы Сәнәгать һәм сәүдә министрлыгына, Татарстан 

Республикасы Төзелеш, архитектура һәм торак-коммуналь хуҗалыгы 
министрлыгына, Татарстан Республикасы Дәүләт идарәсен  цифрлы нигездә үстерү, 
мәгълүмат технологияләре  һәм элемтә министрлыгы белән берлектә, ресурслар белән 
тәэмин итүче һәм челтәр оешмалары, шулай ук инженерлык инфраструктурасы 

объектларының милекчеләре булган оешмалар эшен Бердәм килештерү кабинетында 
оештырырга. 

5. Татарстан Республикасы муниципаль районнарының һәм шәһәр 
округларының җирле үзидарә органнарына инженерлык инфраструктурасы 
челтәрләренә технологик тоташтыру процедуралары кысаларында кирәкле 
муниципаль хезмәтләр күрсәтү буенча Бердәм килештерү кабинетында эшне тәэмин 
итәргә тәкъдим итәргә. 

6. Татарстан Республикасы Дәүләт идарәсен  цифрлы нигездә үстерү, 
мәгълүмат технологияләре  һәм элемтә министрлыгына Татарстан Республикасы 
Төзелеш, архитектура һәм торак-коммуналь хуҗалыгы министрлыгы белән берлектә 
2023 елның 1 декабренә кадәр: 

«Бердәм дәүләт һәм муниципаль хезмәтләр (функцияләр) порталы» федераль 
дәүләт мәгълүмат системасын документлар йөкләнешенең техник параметрларын 
киңәйтү өлешендә эшләп бетерү турында  мөрәҗәгать әзерләргә һәм Россия 
Федерациясе Цифрлы үсеш, элемтә һәм массакүләм коммуникацияләр 
министрлыгына җибәрергә; 

Татарстан Республикасы Җир һәм мөлкәт мөнәсәбәтләре министрлыгы һәм 
«Татарстан Республикасының пространстволы планлаштыру институты» дәүләт 
бюджет учреждениесе (алга таба - Пространстволы планлаштыру институты) белән 
берлектә Татарстан Республикасы Министрлар Кабинетына җир кишәрлеге хезмәтен 
арендага бирүне оптимальләштерүне тәэмин итү максатларында шәһәр төзелеше 
эшчәнлеген тәэмин итүнең дәүләт мәгълүмат системасы белән гамәли платформаны 
(алга таба - мәгълүмати система) интеграцияләү мөмкинлеге турында тәкъдим 
кертергә. 

7. Татарстан Республикасы Икътисад министрлыгына, Татарстан Республикасы 
Дәүләт идарәсен  цифрлы нигездә үстерү, мәгълүмат технологияләре  һәм элемтә 
министрлыгы, Татарстан Республикасы Сәнәгать һәм сәүдә министрлыгы, Татарстан 
Республикасы Төзелеш, архитектура һәм торак-коммуналь хуҗалык министрлыгы, 
Пространстволы планлаштыру институты, ресурслар белән тәэмин итүче һәм 
челтәрле оешмалар белән берлектә, 2023 елның 1 декабренә кадәр Бердәм 
килештерүләр  кабинетында документларны карау регламентын раслау турында 
Татарстан Республикасы Министрлар Кабинеты карары проектын эшләргә һәм 
Татарстан Республикасы Министрлар Кабинетына  кертергә. 

8. Татарстан Республикасы Төзелеш, архитектура һәм торак-коммуналь 

хуҗалык министрлыгына: 

2023 елның 1 ноябренә кадәр: 

Россия Федерациясе Шәһәр төзелеше кодексына территорияне планлаштыру 

документларын әзерләү һәм раслау буенча дәүләт һәм муниципаль хезмәтләр 

күрсәтүне туктатып тору, төзелешкә рөхсәтләр бирү һәм объектны файдалануга 

тапшыруга рөхсәт кәгазе һәм (яисә) җитмәгән материаллар биргәнче рөхсәт бирү 

мөмкинлеге өлешендә үзгәрешләр кертү турында тәкъдимнәрне Татарстан 

Республикасы Министрлар Кабинетына тәкъдимнәр кертергә; 

инженерлык инфраструктурасы челтәрләренә технологик тоташтыру 

процессын оптимальләштерү өчен инженерлык инфраструктурасы турындагы 

белешмәләр белән тулыландыру һәм мәгълүмат системасындагы белешмәләрдән 

файдалану максатларында Россия Федерациясе Шәһәр төзелеше кодексына һәм 

«Шәһәр төзелеше эшчәнлеген мәгълүмати тәэмин итү турында» Россия Федерациясе 

Хөкүмәтенең 2020 елның 13 мартындагы 279 номерлы карарына ресурслар белән 

тәэмин итүче һәм челтәр оешмаларының мәгълүмат системасына керү мөмкинлеген 

бирү өлешендә үзгәрешләр кертү хакында Татарстан Республикасы Министрлар 

Кабинетына тәкъдимнәр кертергә; 

Пространстволы планлаштыру институты белән берлектә: 
Татарстан Республикасы Министрлар Кабинетына территорияне планлаштыру 

документларын әзерләү өчен техник бирем формасын раслау турында Татарстан 
Республикасы Министрлар Кабинеты боерыгы проектын кертергә; 

2023 елның 1 декабренә кадәр гамәлдәге һәм проектлана торган инженер-
техник тәэмин итү челтәрләренең урнашу урыны турында мәгълүматны үз эченә 
алган мәгълүматларга, документларга, материалларга таләпләрне, шулай ук 
ресурслар белән тәэмин итүче һәм челтәр оешмалары ягыннан гамәлдәге һәм 
проектлана торган инженер-техник тәэмин итү челтәрләренең, шулай ук инженерлык 
инфраструктурасы объектлары милекчеләре булган оешмаларның мәгълүмат 
системасында урнашу урыны турында белешмәләр бирү буенча тәкъдимнәрне 
эшләргә һәм расларга. 

9. Казан шәһәре муниципаль берәмлеге башкарма комитетына, Татарстан 
Республикасы Дәүләт идарәсен  цифрлы нигездә үстерү, мәгълүмат технологияләре  
һәм элемтә министрлыгы белән берлектә, 2023 елның 1 ноябренә кадәр, объектны 
файдалануга кертүгә рөхсәт бирү кысаларында Казан шәһәренең комплекслы 
муниципаль геомәгълүмат системасы белән гамәли платформаның интеграцияләнүен 
тәэмин итәргә. 

10. Татарстан Республикасының Инвестицион үсеш агентлыгына 2023 елның  
1 октябренә кадәр: 

Россия Федерациясе Икътисадый үсеш министрлыгының «Россия Федерациясе 
субъектларында яңа инвестиция проектларына ярдәм итү системасы турында («Төбәк 
инвестиция стандарты») 2021 елның 30 сентябрендәге 591 номерлы боерыгы белән 
расланган Россия Федерациясе субъектының инвестиция картасын формалаштыру 
буенча методик тәкъдимнәргә (алга таба - Методик тәкъдимнәр) туры килүен тәэмин 
итү максатларында Татарстан Республикасы Министрлар Кабинетына Татарстан 
Республикасы Инвестиция порталында урнаштырылган Татарстан Республикасы 
Инвестиция картасын эшләп бетерү буенча тәкъдимнәр кертергә; 

Татарстан Республикасы Министрлар Кабинетына Татарстан Республикасы 
Инвестицион порталында урнаштырылган Татарстан Республикасы Инвестицион 
картасын формалаштыру һәм алып бару регламентын раслау турында Татарстан 
Республикасы Министрлар Кабинеты карары проектын кертергә; 

«Эшлекле Россия» бөтенроссия иҗтимагый оешмасы белгечләре таләпләре  һәм 
методик тәкъдимнәр нигезендә Татарстан Республикасының эшләнеп беткән 
инвестиция декларациясен Татарстан Республикасы Рәисенә раслауга кертергә. 

11. Татарстан Республикасы Җир һәм мөлкәт мөнәсәбәтләре министрлыгына: 
2023 елның 1 октябренә кадәр Татарстан Республикасы Сәнәгать һәм сәүдә 

министрлыгы белән берлектә Россия Федерациясе Җир кодексына гавами сервитут 
билгеләү срокларын һәм процедураларын оптимальләштерү өлешендә үзгәрешләр 
кертү турында Татарстан Республикасы Министрлар Кабинетына тәкъдимнәр 
тапшырырга; 

2023 елның 1 ноябренә кадәр Татарстан Республикасы Сәнәгать һәм сәүдә 
министрлыгы, Татарстан Республикасы Төзелеш, архитектура һәм торак-коммуналь 
хуҗалык министрлыгы, Татарстан Республикасы ресурслар белән тәэмин итүче һәм 



4 

челтәрле оешмалары белән бергәләп, җир кишәрлекләре төзү кысаларында соратыла 
торган мәгълүматны (шул исәптән инженерлык инфраструктурасы челтәрләренә 
тоташтыруның техник шартлары турында гарызнамәләр кысаларында) җибәрү 
срокларын һәм тәртибен билгеләү өлешендә үзара хезмәттәшлек турында килешү 
әзерләргә һәм төзергә. 

12. Татарстан Республикасы муниципаль районнарының һәм шәһәр 

округларының җирле үзидарә органнарына Татарстан Республикасы Министрлар 

Кабинеты, «Татарстан Республикасы муниципаль берәмлекләре Советы» 

ассоциациясе һәм Татарстан Республикасы муниципаль берәмлекләре арасында 

Татарстан Республикасы муниципаль районнарының (шәһәр округларының) җирле 

үзидарә органнары эшчәнлегенең планлаштырылган күрсәткечләренә ирешү турында 

килешүләр белән расланган  «Татарстан Республикасы дәүләт һәм муниципаль 

хезмәтләр порталында һәм (яисә) Татарстан Республикасы дәүләт һәм муниципаль 

хезмәтләр порталында электрон рәвештә хезмәтләр күрсәткәндә регламент срогын 

бозмыйча күрсәтелгән дәүләт һәм муниципаль хезмәтләр өлеше, процент» 

күрсәткечен үтәүне тәэмин итәргә тәкъдим итәргә. 

13. Татарстан Республикасы Сәнәгать һәм сәүдә министрлыгына, Татарстан 

Республикасы Төзелеш, архитектура һәм торак-коммуналь хуҗалык министрлыгына, 

Татарстан Республикасы Җир һәм мөлкәт мөнәсәбәтләре министрлыгына һәм 

Татарстан Республикасы Инвестицион үсеш агентлыгына ай саен 15 нче көнгә  кадәр, 

Татарстан Республикасы Икътисад министрлыгына «Үтәли  инвестиция агымы» 

проекты кысаларында инвесторның эш алгоритмнарын карталаштыру йомгаклары 

буенча расланган чаралар планнарын гамәлгә ашыру турында хисап җибәрергә. 

14. Бу карарның үтәлешен тикшерүдә тотуны Татарстан Республикасы 

Икътисад министрлыгына йөкләргә. 

 

 

 

Татарстан Республикасы  

Премьер-министры          А.В.Песошин 

 

 


